
Vísað er í bréf iðnaðamefndar Alþingis dags. 3. apríl sl. þar sem leitað er umsagnar 
um ofangreint frumvarp.

í athugasemdum við frumvarpið kemur fram, að á árunum 1998-2002 hafi útgjöld 
flutningsjöfnunarsjóðs numið 156 - 219 millj. kr. á ári. Þá kemur einnig fram í áliti nefndar, 
sem lagði grunn að frumvarpinu, að nettóútgjöld sjóðsins hafi verið mest til Norðurlands 
eystra og Austurlands, eða 28 millj. kr. og 15,6 millj. kr. á árinu 2002. Nefndin bendir á, að 
sementskostnaður sé aðeins 2-3% af byggingarkostnaði steinsteyptra húsa og vægi 
flutningskostnaðar sé aðeins 0,4-0,6%. Ekki er jafnaður kostnaður við flutning annarra 
byggingarefna.

Núverandi kerfi er talið stuðla gegn hagræðingu í flutningum, og segir nefndin í áliti 
sínu, að það geti beinlínis virkað “flutningshvetjandi”. Bæði fyrirtækin, sem nú selja sement 
hér á landi, séu að byggja upp og breyta dreifmgarkerfum sínum og birgðageymslum, og þær 
muni verða á mörgum stöðum á landinu.

Færð eru fyrir því rök, að afiiám flutningsjöfnunar muni hafa hverfandi áhrif á 
sementsverð á landsbyggðinni vegna hagræðingar í flutningum, sem leiða muni af 
kerfisbreytingunni.

Að öllu þessu virtu, og þrátt fyrir að auðvitað sé einhver óvissa um hver áhrifin verða, 
leggjast Bændasamtök íslands ekki gegn afnámi flutningsjöfnunnar á sementi.

